ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 3-Ի N 1675-Լ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-L ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 9-Ի N 1957-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ արդարադատության նախարարություն
	25.03.2024

	
	N /27.1/11659-2024

	1. «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ և Հայաստանի Հանրապետության կառավարության 2023 թվականի հոկտեմբերի 12-ի N 1763-L որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	2. ՀՀ արդարադատության նախարարություն
	27.03.2024

	
	N /27.1/12064-2024

	«Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, Հայաստանի Հանրապետության կառավարության 2023 թվականի հոկտեմբերի 12-ի N 1763-L և Հայաստանի Հանրապետության կառավարության 2023 թվականի նոյեմբերի 9-ի N 1957-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի վերաբերյալ
1. «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, Հայաստանի Հանրապետության կառավարության 2023 թվականի հոկտեմբերի 12-ի N 1763-L և Հայաստանի Հանրապետության կառավարության 2023 թվականի նոյեմբերի 9-ի N 1957-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) 2-րդ կետի 3-րդ ենթակետի բ. պարբերության համաձայն՝ նախատեսվում է Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշման (այսուհետ՝ Որոշում) N2 հավելածի 1-ին կետում «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման N 1 հավելվածով հաստատված միջոցառման (այսուհետ՝ միանվագ դրամական աջակցության միջոցառում) շրջանակում միանվագ դրամական» բառերը փոխարինել «սույն որոշման N 1 հավելվածով հաստատված միջոցառման շրջանակում» բառերով:
Այս առումով անհրաժեշտ է նկատի ունենալ, որ վերը նշված փոփոխության արդյունքում «(այսուհետ՝ միանվագ դրամական աջակցության միջոցառում)» ձևակերպումը դուրս է մնում, որը որպես միջոցառման կրճատ ձև կիրառված է Որոշման N հավելվածի 8-րդ կետի 3-րդ և 4-րդ ենթակետերում:
	Ընդունվել է։
Առաջարկն իրացվել է Նախագծի 2-րդ կետի 3-րդ ենթակետի «ե» պարբերությամբ։ 


	2. Նախագծի 2-րդ կետի 3-րդ ենթակետի ե. պարբերության մեջ «ենթակում» բառն անհրաժեշտ է փոխարինել «ենթակետում» բառով, իսկ «փոխարնել» բառը՝ «փոխարինել» բառով:
	Ընդունվել է։


	3. Նախագծի 2-րդ կետի 3-րդ ենթակետի ժդ. պարբերության համաձայն նախատեսվում է՝ Որոշման N 2 հավելվածի 22-րդ կետի 1-ին ենթակետը «շահառուին» բառից հետո լրացնել «և նրա ընտանիքի անդամներին (ամուսին, անչափահաս երեխա) բառերով:
Այս առումով առաջարկում ենք նույն տրամաբանությամբ համանման լրացում կատարել նաև Որոշման N հավելվածի 22-րդ կետի 2-րդ ենթակետում:
	Չի ընդունվել։
Որոշման N հավելվածի 22-րդ կետի 2-րդ ենթակետով սահմանված գումարի չափը վերաբերում է կոնկրետ դիմումին և այդ դիմումով, Որոշմաբ սահմանված դեպքերում, ներկայացված անձանց։ 

	3. ՀՀ տարածքային կառավարման և ենթակառուցվածքների նախարարություն
	22.03.2024

	
	N ԳՍ/20.2/9270-2024

	1. Առաջարկում ենք «Հայաստանի Հանրապետության կառավարության                         2023 թվականի հոկտեմբերի 3-ի N 1675-Լ և Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի 2-րդ կետի 3-րդ ենթակետի «զ» պարբերությունը «հյուրանոցներում» և «հյուրատներում» բառերից առաջ լրացնել «պետական աջակցությամբ» բառերով։
	Ընդունվել է։
Առաջարկն իրացվել է Նախագծի 2-րդ կետի 1-ին ենթակետի «բ» պարբերությամբ։

	4. ՀՀ կենտրոնական բանկ
	22.03.2024

	
	N 06.1-07/247-24

	1. Հայտնում ենք Ձեզ, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2023 թվականի հոկտեմբերի 3-ի թիվ 1675-Լ և 2023 թվականի հոկտեմբերի 12-ի թիվ 1763-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն:

	5. Հայաստանի Հանրապետության կադաստրի կոմիտե
	27.03.2024

	
	

	Նախագծի 2-րդ կետի 2-րդ մասի «զ» ենթակետի «1) Հայաստանի 
Հանրապետությունում սեփականության (այդ թվում՝ համատեղ կամ բաժնային) 
իրավունքով իրեն պատկանող բնակվելու համար նախատեսված անշարժ գույք 
չունեցող շահառուի դեպքում, բացառությամբ սույն կետի 1.1-ին ենթակետի՝ 
50000 դրամ.»  մասը առաջարկում ենք խմբագրել այդ մասից հանելով « 
բացառությամբ սույն կետի 1.1-ին ենթակետի՝»: 
Առաջարկը ուղղված է հնարավոր տարընկալումներից խուսափելուն: (Ստացվել է աշխատանքային կարգով)։
	Ընդունվել է։
Առաջարկն իրացվել է «ը» պարբերությամբ։


	6. Հայաստանի Հանրապետության կադաստրի կոմիտե
	22.03.2024

	
	N ՍԹ/4691-2024

	1. Ի պատասխան Ձեր 2024 թվականի մարտի 20-ի N ՆՄ/ԱՀ-1-/9346-2024 գրության՝ «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ և Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ վերաբերյալ ունենք հետևյալ առաջարկությունը.
   Նախագծի 2-րդ կետի 2-րդ ենթակետի «ը» պարբերությամբ Որոշման N 1 հավելվածի 4-րդ կետի 2-րդ ենթակետում կատարվող փոփոխությունը շարադրել հետևյալ խմբագրությամբ. «եթե շահառուն Հայաստանի Հանրապետությունում ունի սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված միայն մեկ անշարժ գույք, որի բաժնեմասին (ընդհանուր համատեղ սեփականության դեպքում համասեփականատերերի բաժնեմասերը դիտարկվում են հավասար չափերով) համապատասխան մակերեսը մեծ կամ հավասար է 20 քառակուսի մետրից»:
	Ընդունվել է մասնակի։
Նախագծի 2-րդ կետի 2-րդ ենթակետի «զ», «է» և «ը» պարբերությունները խմբագրվել են։

	7. ՀՀ ազգային անվտանգության ծառայություն
	22.03.2024

	
	N 11/456

	1. «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ և Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն։

	8. ՀՀ ներքին գործերի նախարարություն
	26.03.2024

	
	N 43/6/40259-24

	1. Ի պատասխան Ձեր 20․03․2024թ․ թիվ ՆՄ/ԱՀ-1-1/9346-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2023 թվականի հոկտեմբերի 3-ի թիվ 1675-Լ և Հայաստանի Հանրապետության կառավարության 2023 թվականի հոկտեմբերի 12-ի թիվ 1763-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	9. ՀՀ մարդու իրավունքների պաշտպան
	25.03.2024

	
	N 01/13.3/1212-2024 

	«Հայաստանի Հանրապետության կառավարության 2023 թվականի հոկտեմբերի 3-ի N 1675-Լ և Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․
1. Նախագծի 1-ին կետի 1-ին ենթակետի «բ․» պարբերությամբ նախատեսվում է Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման 2-րդ հավելվածի 23-րդ կետում «Եթե» բառից հետո հանել «մինչև 2024 թվականի մարտի 26-ը» բառերը, իսկ «մարտի 29-ը» բառերը փոխարինել «հուլիսի 1-ը» բառերով։
Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման 2-րդ հավելվածի 23-րդ կետի գործող կարգավորմամբ, եթե մինչև 2024 թվականի մարտի 26-ը միանվագ դրամական աջակցությունը կանխիկ եղանակով չի վճարվում, ապա Հայփոստը փոխանցված գումարը մինչև 2024 թվականի մարտի 29-ը վերադարձնում է Հայաստանի Հանրապետության պետական բյուջե։
Մինչդեռ, նախագծային փոփոխության արդյունքում միանվագ դրամական աջակցությունը կանխիկ եղանակով վճարված չլինելու պարագայում Հայփոստը պարտավորվում է փոխանցված գումարը մինչև 2024 թվականի հուլիսի 1-ը վերադարձնել Հայաստանի Հանրապետության պետական բյուջե՝ առանց հստակեցնելու, թե մինչև երբ է հնարավոր միանվագ դրամական աջակցությունը կանխիկ եղանակով վճարելու պահանջ ներկայացնել Հայփոստին։
Ուստի, անհրաժեշտ է Նախագծով նախատեսել այն ժամկետը, որի ընթացքում հնարավոր է միանվագ դրամական աջակցությունը կանխիկ եղանակով վճարելու պահանջ ներկայացնել Հայփոստին։
	Չի ընդունվել։
Գործնականում նպատակահարմար չէ սահմանափակել Հայփոստի կողմից շահառուներին վճարումներ կատարելու ժամկետները։ Կողմնորոշիչ ժամկետը չվճարված միանավագ դրամական աջակացության համապատասխան ցուցակները Միասնական սոցիալական ծառայությանը, իսկ գումարները՝ պետական բյուջե վերադարձնելու ժամկետն է, որի հիման վրա Հայփոստը կարող է կազմակերպել իր կողմից կատարվող վճարումները։

	 2. Նախագծի հիմնավորմամբ նախատեսվում է վերանայել Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշման նպատակները՝ աջակցություն տրամադրելով Լեռնային Ղարաբաղից տեղահանվածների կեցության և կացության ծախսերը հոգալու համար։
Ա. Նախագծի 2-րդ կետի 2-րդ ենթակետի «ը.» պարբերությամբ նախատեսվում է, որ Որոշման 1-ին հավելվածով սահմանված սոցիալական աջակցությունը ամսական 10000 դրամի չափով հատկացվում է Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված անշարժ գույք կամ Հայաստանի Հանրապետությունում բաժնային կամ ընդհանուր համատեղ սեփականության իրավունքով իրեն պատկանող բնակվելու համար նախատեսված միայն մեկ անշարժ գույք ունեցող այն շահառուներին, որոնց բաժնեմասին համապատասխան մակերեսը մեծ կամ հավասար է 20 քառակուսի մետրից։
Նախ՝ հարկ է նկատել, որ ողջունելի է այն, որ նշված խումբ անձանց ևս նախատեսվում է տրամադրել սոցիալական աջակցություն։ Այնուամենայնիվ, պետք է արձանագրել, որ Որոշման 2-րդ հավելվածով սահմանված սոցիալական աջակցության շրջանակներում սահմանված է ամսական դրամական աջակցություն միայն Հայաստանի Հանրապետությունում սեփականության (համաձայն Որոշման 1-ին հավելվածի 4-րդ կետի 1-ին և 1.1-ին ենթակետերի) իրավունքով իրեն պատկանող բնակվելու համար նախատեսված անշարժ գույք ունեցող շահառուին՝ 10000 դրամի չափով, իսկ Հայաստանի Հանրապետությունում սեփականության (Որոշման 1-ին հավելվածի 4-րդ կետի 1-ին և 1.1-ին ենթակետերի) իրավունքով իրեն պատկանող բնակվելու համար նախատեսված անշարժ գույք չունեցող շահառուին՝ 50000 դրամի չափով։
Այսպիսով, նախագծային կարգավորումներից բխում է, որ Լեռնային Ղարաբաղից տեղահանվածների համար նախատեսվում է երկու տեսակի սոցիալական աջակցության միջոցառում կացության և կեցության համար, սակայն Նախագծով Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված անշարժ գույք կամ Հայաստանի Հանրապետությունում բաժնային կամ ընդհանուր համատեղ սեփականության իրավունքով իրեն պատկանող բնակվելու համար նախատեսված միայն մեկ անշարժ գույք ունեցող (որոնց բաժնեմասին համապատասխան մակերեսը մեծ կամ հավասար է 20 քառակուսի) շահառուների համար նախատեսվել է միայն մեկ միջոցառում՝ նախատեսված Որոշման 1-ին հավելվածով։
Բ. Բացի այդ, Նախագծի 2-րդ կետի 3-րդ ենթակետի «ժդ.» պարբերությունով նախատեսվում է Որոշման 2-րդ հավելվածի 22-րդ կետի 1-ին ենթակետում «շահառուին» բառից հետո լրացնել «և նրա ընտանիքի անդամներին (ամուսին, անչափահաս երեխա)» բառերը։
Նշված լրացմամբ ստացվում է, որ Նախագծով Որոշման 2-րդ հավելվածում նախատեսված միջոցառման շրջանակներում Հայաստանի Հանրապետությունում սեփականության (համաձայն Որոշման 1-ին հավելվածի 4-րդ կետի 1-ին և 1.1-ին ենթակետերի) իրավունքով իրեն պատկանող բնակվելու համար նախատեսված անշարժ գույք ունեցող շահառուին, ինչպես նաև նրա ընտանիքի անդամներին (ամուսին, անչափահաս երեխա) տրամադրվելու է սոցիալական աջակցություն՝ 10000 դրամի չափով։
Մինչդեռ, Հայաստանի Հանրապետությունում սեփականության (Որոշման 1-ին հավելվածի 4-րդ կետի 1-ին և 1.1-ին ենթակետերի) իրավունքով իրեն պատկանող բնակվելու համար նախատեսված անշարժ գույք չունեցող շահառուի ընտանիքի անդամների համար չի նախատեսվել այդ սոցիալական աջակցությունը։
Այսպիսով, հիմնավորման բացակայությամբ պայմանավորված նախ՝ պարզաբանման կարիք ունի այն հարցը, թե ինչու՞ է Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված անշարժ գույք կամ Հայաստանի Հանրապետությունում բաժնային կամ ընդհանուր համատեղ սեփականության իրավունքով իրեն պատկանող բնակվելու համար նախատեսված միայն մեկ անշարժ գույք ունեցող (որոնց բաժնեմասին համապատասխան մակերեսը մեծ կամ հավասար է 20 քառակուսի) շահառուների համար նախատեսվել միայն մեկ միջոցառում՝ Որոշման 1-ին հավելվածով նախատեսված։
Երկրորդ՝ ինչով է պայմանավորված միայն Հայաստանի Հանրապետությունում սեփականության (համաձայն Որոշման 1-ին հավելվածի 4-րդ կետի 1-ին և 1.1-ին ենթակետերի) իրավունքով իրեն պատկանող բնակվելու համար նախատեսված անշարժ գույք ունեցող շահառուի ընտանիքի անդամների (ամուսին, անչափահաս երեխա) համար 10000 դրամի չափով սոցիալական աջակցություն նախատեսելը։
Վերոգրյալի հաշվառմամբ առաջարկում ենք Հայաստանի Հանրապետությունում սեփականության (Որոշման 1-ին հավելվածի 4-րդ կետի 1-ին և 1.1-ին ենթակետերի) իրավունքով իրեն պատկանող բնակվելու համար նախատեսված անշարժ գույք չունեցող շահառուի ընտանիքի անդամներին, ինչպես նաև Հայաստանի Հանրապետությունում սեփականության (այդ թվում՝ համատեղ կամ բաժնային) իրավունքով իրեն պատկանող բնակվելու համար նախատեսված անշարժ գույք կամ Հայաստանի Հանրապետությունում բաժնային կամ ընդհանուր համատեղ սեփականության իրավունքով իրեն պատկանող բնակվելու համար նախատեսված միայն մեկ անշարժ գույք ունեցող (որոնց բաժնեմասին համապատասխան մակերեսը մեծ կամ հավասար է 20 քառակուսի) շահառուներին, ինչպես նաև իրենց ընտանիքի անդամներին ևս ներառել Որոշման 2-րդ հավելվածով սահմանված սոցիալական աջակցության միջոցառման շահառուների ցանկում։
	Ընդունվել է ի գիտություն։
Որոշմամբ նախատեսված է իրականացնել սոցիալական աջակցության մեկ միջոցառում, որը նախատեսում է աջակցության 2 չափ՝ կախված բնակվելու համար նախատեսված անշարժ գույք ունենալու հանգամանքից, որն էլ իր հերթին չի կարող չանդրադառնալ բնակվելու համար նախատեսված անշարժ գույք ունեցող անձի ընտանիքի անդամների (ամուսին, անչափահաս երեխա) աջակցության չափի վրա։
Նախագծով վերոգրյալ տրամաբանության մասով փոփոխություններ չեն նախատեսվել։

	10. ՀՀ ֆինանսների նախարարություն
	27.03.2024

	
	N

	Ուսումնասիրելով Ձեր 20.03.2024թ. N ՆՄ/ԱՀ-1-1/9346-2024 գրությամբ ներկայացված «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ և Հայաստանի Հանրապետության կառավարության 2023 թվականի հոկտեմբերի 12-ի N 1763-L որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը, որով առաջարկվում է կարգավորել Լեռնային Ղարաբաղից տեղահանվածներին կեցության և կացության ծախսերի կատարմանն օժանդակելու համար սոցիալական աջակցության տրամադրման հետ կապված հարաբերությունները և ևս 9 ամսով շարունակել սոցիալական աջակցության միջոցառումները՝ հայտնում ենք, որ ելնելով հարցի կարևորությունից՝ նշված նախագծի ընդունմանը բովանդակային առումով դեմ չենք։
[bookmark: _GoBack]Միաժամանակ, հաշվի առնելով, որ նախագծի ընդունման դեպքում կանխատեսվում է ՀՀ 2024 պետական բյուջեում ծախսերի ավելացում շուրջ 47.7 մլրդ դրամի չափով՝  առաջարկում ենք նշված սոցիալական աջակցության երկարաձգումն իրականացնել եռամսյակային կտրվածքով՝ համապատասխան հաշվարկների ճշգրտումներին զուգահեռ, հաշվի առնել նաև հարկաբյուջետային տարածքի հնարավորությունները։ (Ստացվել է աշխատանքային կարգով)։
	Ընդունվել է ի գիտություն։



